
GOUVÈNÈ CUOMO ANONSE MOUN KI GENYEN NAN PWOGRAM BOUSDETID 

CAREY GABAY LA 
 

Senk Etidyan Eksepsyonèl ki Soti nan Milye Defavorie Resevwa Bousdetid 
Konplè pou Ale nan Inivèsite SUNY  

 
Gouvènè Andrew M. Cuomo te anonse jodi a 5 moun ki genyen nan Pwogram 
Bousdetid Carey Gabay la. Yo te kreye pwogram bousdetid sa pou onore eritaj Carey 
Gabay, yon avoka ak yon sèvitè piblik, yo te touye trajikman antanke yon viktim inosan 
vyolans zam nan mwa Septanm la nan laj 43 ane. Bous detid sa yo ap kouvri tout 
depans pou prezans, enkli frè eskolè, lojman ak manje, frè liv inivèsite ak founiti ak 
transpò ak depans pèsonèl. Twa nan etidyan yo te rejwenn kontenjan Gouvènè a nan 
Parad Jounen West Indian nan, jodi a. 
 
Gouvènè Cuomo te di: “Carey te travay di, te simonte advèsite epi te chwazi sèvis 
piblik kòm yon mwayen pou amelyore lavi konpayon Nouyokè li yo. Li te yon 
enspirasyon pou chak moun li te an kontak ak li, e nou fyè pou n akòde bousdetid sa 
nan memwa li pou ede lòt etidyan ki te grandi nan sikonstans ki menm jan yo fè efò, 
reyisi epi dirije. Pandan n ap atenn anivèsè lanmò Carey, memwa li, valè l ak angajman 
li pou yon pi bon New York ka dire ak bousdetid sa yo.” 
 
Carey te grandi li te viv nan lojman piblik li te ale nan lekòl piblik nan Bronx. Apre yon 
karyè reyisi nan lekòl segondè, li te gradye nan Harvard University ak Harvard Law 
School. Li te gen yon angajman dirab a sèvis piblik epi re-envesti nan moun sila yo ki 
otou l, e pandan li te nan Harvard University, li te kandida pou l te vini prezidan kò 
etidyan premye sik la. Pi resaman, li te travay san relach nan sèvis piblik, premyèman 
kòm yon Avoka Adjwen pou Gouvènè Cuomo e annaprè kòm yon Avoka Adjwen pou 
Empire State Development Corporation. 
 
Senk etidyan ki chwazi yo montre egzanp angajman Carey nan jistis sosyal, lidèchip ak 
akonpayman, ansanm avèk istwa siksè akademik pèsonèl li malgre yo gen yon 
antesedan ekonomik defavorize. 
 
Rektè SUNY Nancy L. Zimpher, te di, "Kritè pou akòde bousdetid Carey Gabay la di 
anpil, pliske li ta dwe reflete lavi ak travay yon moun ekstraòdinè konsa. Atravè bous 
detid sa, y ap bay Fernando, Tony, Narelys, Ramanjot ak Nayelhi sipò finansye konplè 
pou pèmèt chak nan yo genyen yon diplòm dekalite nan inivèsite epi pouswiv rèy yo. 
Mwen voye felisitasyon ki soti nan fon kèm bay chak nan moun ki genyen yo.” 



 
Moun ki genyen bousdetid yo se: 
 
Ramanjot Bal - Richmond Hill, Queens 
 
Ramanjot te imigre soti nan peyi End nan laj sis an. Li travay nan yon biwo enpo pou 
ede fanmi l epi sèvi kòm tradiktè pou paran l ak pou anpil moun nan kominote li a, epi 
sèvi tou kòm pon pou gran mond Ameriken an. Li anime atelye kont entimidasyon epi li 
aktif nan òganizasyon jèn nan kominote Sikh li a. 
 
Ramanjot ap ale nan Inivèsite Stony Brook. 
 
Narelys Chum - Troy 
 
Narelys te grandi nan Harlem anvan li demenaje al rete Troy nan laj 12 an. Li te grandi 
antoure ak dezòd ak yon kilti vyolan e li te chwaze yon chemen ledikasyon ak travay di 
kòm mwayen pou l soti nan yon kominote vyolan, kòm opozisyon pou l pa t tonbe nan 
vyolans li menm. Fanmi l te lite pou rive peye manje, e yo te konn entimide Narelys 
akoz sitiyasyon ekonomik li. Narelys se yon lidè nan anpil òganizasyon lekòl li, ki enkli 
òganizasyon We Are Voices and Educators (Nou Se Vwa ak Edikatè), e li anime atelye 
kreyasyon oral. Akoz soufrans li yo, li kwè nan yon filozofi ke se valè ak ede lòt moun ki 
detèmine siksè nan lavi. 
 
Narelys ap ale nan SUNY New Paltz. 
 
Fernando De La Cruz - Washington Heights, Manhattan 
 
Manman Fernando motive l pou l reyisi, yon imigran ki pa t gen dokiman ki te ankouraje 
l travay di lekòl. Li te fè ekperyans peryòd sanzabri, e li gen yon travay pou sipòte 
manman l ak tèt li. Fernando demontre ekselans nan lekòl, li swiv kou nan nivo inivèsite 
nan Inivèsite Vil la pandan tout lekòl segondè li, e li te fè staj nan biwo Manm Kongrè 
Rangel la. Li travay di pou l vin yon modèl pozitif pou tout timoun ki nan vwazinaj li, e li 
deja anseye copoeira e li fè titè pou timoun ki pi piti yo. 
 
Fernando ap ale nan SUNY Cortland. 
 
Tony Kelley - Albany 
 
Pèt yon manm fanmi Tony te enspire l kont vyolans ak zam pou fè chanjman nan 
kominote li a. Li te akonpaye timoun nan katye li a epi travay ak popilasyon sanzabri a 
pou ba yo soulye. Tony enplike aktivman nan gouvènman sivik nan Albany. Objektif li 
se vin yon doktè pratisyen nan ijans medikal nan yon kominote iben defavorize. 
 
Tony ap ale nan UAlbany. 
 
Nayelhi Sanchez-Lorenzo - Spring Valley 



 
Nayelhi te imigre soti Repiblik Dominikèn nan laj sis an. Pou l fè pwomosyon pi gran 
pwogramason ak opòtinite pou elèv nan lekòl segondè li a, Nayelhi aktif nan 
òganizasyon ki enkli travay ak Rockland Youth Film Festival (Festival Fim Jèn Moun 
Rockland) nan. Li motive pa angajman li nan jistis sosyal. 
 
Nayelhi ap ale nan SUNY Binghamton. 

